
Visoki predstavnik se sastao
sa  predsjednikom  SRJ
Vojislavom Kostunicom
Visoki predstavnik, Wolfgang Petritsch se danas u Beogradu
sastao  sa  predsjednikom  Savezne  Republike  Jugoslavije,
Vojislavom Kostunicom. Ovo je nastavak sastanka odrzanog za
vrijeme posjete predsjednika Kostunice Bosni i Hercegovini 19.
januara  2001.  godine.  Sastanku  je  takodje  prisustvovala
delegacija  Republike  Srpske,  u  cijem  sastavu  su  bili
potpredsjednik RS, Dragan Cavic i zamjenik predsjednika Vlade
RS, Petar Kunic.

Visoki predstavnik i predsjednik Kostunica su u prijateljskoj
atmosferi razgovarali o pitanjima vezanim za implementaciju
Daytonskog mirovnog sporazuma. Glavna tema njihovih razgovora
bila je saradnja izmedju Savezne Republike Jugoslavije i Bosne
i  Hercegovine,  a  posebno  pitanja  sprijecavanja  ilegalnih
migracija,  kao  i  sporazum  o  uspostavljanju  specijalnih
paralelnih  odnosa  izmedju  SRJ  i  Republike  Srpske.  Prema
Daytonskom mirovnom sporazumu Republika Srpska ima pravo da
uspostavi specijalne paralelne odnose sa susjednom drzavom pod
uslovom da je to u skladu sa suverenitetom i teritorijalnim
integritetom  Bosne  i  Hercegovine  i  Daytonskim  mirovnim
sporazumom.

Visoki predstavnik se osvrnuo na postojeci nacrt sporazuma
koji su izradile delegacije SRJ i RS u konsultacijama sa OHR-
om, kako bi se osiguralo da nacrt sporazuma ispunjava sve gore
pomenute  uslove  i  da  je  u  skladu  sa  Ustavom  Bosne  i
Hercegovine  i  Republike  Srpske.

Visoki predstavnik se takodje sastao sa ambasadorima zemalja
clanica Evropske Unije akreditiranim u SRJ, te ih obavjestio o
situaciji u Bosni i Hercegovini, kao i o nacinu na koji SRJ,

kao potpisnica Daytonskog mirovnog sporazuma, moze doprinijeti
njegovoj implementaciji. Ambasadori EU-a su potvrdili vaznost
regionalne dimenzije u njihovom radu. Pred kraj dana Visoki
predstavnik  ce  se  sastati  i  sa  americkim  ambasadorom,
Williamom  Montgomeryem,  i  portugalskim  ministrom  vanjskih
poslova, Jaime Da Gamom.

Visoki  predstavnik  ce  se  sutra  sastati  sa  jugoslovenskim
ministrom vanjskih poslova, Goranom Svilanovicem, i zamjenikom
predsjednika Vlade Srbije, Zarkom Koracem.


